
Min dáhton: 11.11.2025 
Min ref.: 202407777-9  Almmut go válddát oktavuođa 

   

Din ref.:     

Gulaskuddan konsešuvdnaohcama birra ja 
bovdehus almmolaš diehtojuohkinčoahkkimii A3 
installašuvnna birra Álttá elfápmorusttegii Álttá 
suohkanis, Finnmárkku fylkkas 
Norgga čázádat- ja energiijadirektoráhta (NČE) lea ožžon ohcamuša Statkraft Energi AS:s mas dat 
bivdá lobi installeret goalmmát aggregáhta Álttá elfápmorusttegii. Ohcan ja guoskevaš 
váikkuhusčielggadeapmi sáddejuvvo dál gulaskuddamii guoskevaš beliide, ja 
gulaskuddanáigemearri lea njukčamánu 31. b. 2026.  

Oassin gulaskuddanproseassas doallá NČE guokte almmolaš diehtojuohkinčoahkkima ášši birra. 
Vuosttaš čoahkkin lágiduvvo Guovdageainnu suohkanis (Máze skuvllas) mánnodaga guovvamánu 
2. beaivvi 2026 dii. 19.00. Nubbi čoahkkin lágiduvvo Álttá suohkanis (Álttá kultursálas) disdaga 
guovvamánu 3. beaivvi 2026 dii. 19.00. 

Mii ohccojuvvo? 
NČE lea ožžon ohcamuša Statkraft Energi AS:s, mii lea beaiváduvvon čakčamánu 18. beaivvi 2025, 
mas dat bivdá lobi installeret goalmmát aggregáhta (A3) Álttá elfápmorusttegii.  

Álttá elfápmorusttet ávkkástallá Álttá-Guovdageaineanu čázádagain, ja viežžá čázi Virdnejávrri 
magasiinnas. Elfápmorusttet biddjui doibmii 1987:s guvttiin aggregáhtain, ja rusttet huksejuvvui 
dalle dainna lágiin ahte lei vejolašvuohta viiddidit doaimma goalmmát aggregáhtain go 
neahttakapasitehta lassána Finnmárkkus. Goalmmát aggregáhtain lassánivččii jahkásaš 
buvttadeapmi sullii 130 GWh:in ja installerejuvvon beaktu ges 120 MW:in. A3 lea plánejuvvon 
ávkkástallat dulvečáziin mii dál luitojuvvo fápmorusttega meaddel. 

Huksenbarggut šattaše eanas muddui dálá elfápmorusttegis. Ođđa bistevaš areálageavaheapmi 
olgun ráddjejuvvo Statnetta eatnamii Sautso transformáhtorstašuvnnas. Šattašii gaskaboddosaš 
areálageavaheapmi Statkrafta eatnamis portálaguovllus.  

Ohcan gieđahallojuvvo čázádatregulerenlága njuolggadusaid § 12 mielde. 
Energiijadepartemeantta delegerenmearrádusa mielde borgemánu 29. beaivvi 2025 lea NČE:s váldi 
dahkat mearrádusa áššis.  

Statkraft ohcá maiddái huksenkonsešuvnna energiijalága § 3-1 vuođul hukset, eaiggáduššat ja 
doaimmahit elektrihkalaš rusttegiid fápmorusttegis ja čatnat daid fierpmádahkii. A3 plánejuvvo 
čadnojuvvot dálá Sautso transformáhtorstašuvdnii ođđa 132 kV johtasa bokte mii biddjojuvvo dálá 
jođastunellii ja jođasvuolilmanahahkii. Dasa lassin ohccojuvvo ođđa 132 kV botkkodanbáiki 
transformáhtorstašuvdnii. 

Ohcan ja váikkuhusčielggadeapmi leat gávdnamis NČE neahttasiiddus: www.nve.no/9790/V. 

Masa mii háliidit cealkámuša 
Gulaskuddamis háliida NČE oažžut ákkastallojuvvon oainnuid dasa ahte galggaše go ohccojuvvon 
plánat čađahuvvot, vai lea go doaimmas dárbu čađahit vejolaš ráddjejumiid dahje heivehemiid. Mii 
háliidit maiddái oažžut ákkastallojuvvon evttohusaid váidudeaddji doaibmabijuid birra mat 
sáhtáše unnidit vejolaš negatiiva váikkuhusaid prošeavttas. Dasa lassin bivdit mii mearkkašumiid 
dasa ahte addá go váikkuhusčielggadeapmi doarvái dieđuid doaibmabiju váikkuhusaid birra. 
Buohkat geain leat oaivilat áššái sáhttet sáddet cealkámuša. 

Mii bivdit Stáhtahálddašeaddji árvvoštallat konkrehtalaččat dárbbaša go doaibmabidju ohcat lobi 
nuoskkidanlága vuođul, sihke huksenmuttus ja doaibmamuttus. 

Ná sáddet gulaskuddancealkámuša 
Cealkámušaid sáhttá sáddet čuovvovaš vugiid mielde:  

▪ cealkámušskovi bokte, man gávdnabehtet ášši neahttasiiddus (www.nve.no/9790/V) 
▪ e-poastta bokte čujuhussii nve@nve.no (čále e-poastta fáddáfeltii 

«Gulaskuddancealkámuš» ja áššenummar 202407777, ja čále nama ja 
organisašuvdnanummara álggaheapmái jus ovddastat dihto ásahusa) 

▪ reivve bokte čujuhussii NVE, Postboks 5091, Majorstuen, 0301 Oslo (reivve fáddáfeltii 
«Gulaskuddancealkámuš» ja áššenummar 202407777, ja čále nama ja 
organisašuvdnanummara álggaheapmái jus ovddastat dihto ásahusa) 

Áigemearri sáddet cealkámuša lea njukčamánu 31. b. 2026 

Cealkámušat dahje oasit cealkámušain refererejuvvojit NČE mearrádusas. Jus cealkámuš lea 
guhkki, de lea ovdamunni ahte ráhkaduvvo čoahkkáigeassu maid sáhttá atnit dán várás. 
Gulaskuddancealkámušat leat almmolaš dokumeanttat, ja guovddáš áššedokumeanttat 
biddjojuvvojit NČE neahttasiidduide.  

Konsultašuvnnat 
NVE bivdá Sámedikki ja eará sámi vuoigatvuođaid ja beroštumiid ovddasteddjiid addit 
máhcaheami gulaskuddancealkámušas das ahte háliidehpet go konsultašuvnna ohcama 
oktavuođas. Eambbo dieđuid konsultašuvnnaid birra gávnnat dáppe: www.nve.no/konsultasjon. 

http://www.nve.no/9790/V
http://www.nve.no/9790/V
mailto:nve@nve.no
http://www.nve.no/konsultasjon

Bovdehus almmolaš čoahkkimiidda Guovdageainnu suohkanis ja 
Álttá suohkanis 
NČE bovde guovtti almmolaš čoahkkimii ášši birra: 

• Mánnodaga guovvamánu 2. b. 2026 dii. 19:00 Máze skuvlla lášmmohallanlanjas 
Guovdageainnu suohkanis. Čoahkkin dulkojuvvo sámegillii.  

• Disdaga guovvamánu 3. b. 2026 dii. 19:00 Álttá kultursálas Álttá suohkanis 

Čoahkkimis muitala NČE ohcama áššemeannudeami birra, ja Statkraft muitala Álttá 
elfápmorusttega plánaid ja vejolaš viiddideami váikkuhusaid birra. Lea maid vejolaš jearrat 
gažaldagaid NČE:s ja ohccis. Čoahkkin lea rabas buohkaide. 

Suohkaniidda 
Mii bivdit Álttá suohkana ja Guovdageainnu suohkana muitalit ášši birra iežaset neahttasiidduin ja 
vejolaš sosiála mediain.  

 

Dearvuođaiguin 

 

Tord Solvang 

seniorinšenevra 

 

 

 

Vuostáiváldilistu: 

Norges Jeger- og Fiskerforbund 
Norges Bondelag 
Direktoratet for mineralforvaltning med Bergmesteren for Svalbard 
STATNETT SF 
Kautokeino kommune - Guovdageainnu suohkan 
ALTA KOMMUNE 
DIREKTORATET FOR SAMFUNNSSIKKERHET OG BEREDSKAP (DSB) REGION NORD-NORGE 
MILJØDIREKTORATET 
Energidepartementet 
Sabima Samarbeidsrådet For Biologisk Mangfold 
Sametinget / Samediggi 
Naturvernforbundet i Finnmark 
NORSKE REINDRIFTSAMERS LANDSFORBUND 
Mattilsynet 
Forum for Natur og Friluftsliv Finnmark 
Norges Jeger- og Fiskerforbund Finnmark 
Hætta Girenjarga / Garnas reinbeitedistrikt - Reinbeitedistrikt 23 B, Vest-Finnmark 

Landbruksdirektoratet 
Jalgon reinbeitedistrikt - Reinbeitedistrikt 23 C, Vest-Finnmark 
Valgenjarga reinbeitedistrikt - Reinbeitedistrikt 23 A, Vest-Finnmark 
Ealenjarga reinbeitedistrikt - Reinbeitedistrikt 23 D, Vest-Finnmark 
Beaskadas (Bæskadas) reinbeitedistrikt - Reinbeitedistrikt 41, Vest-Finnmark 
Midtre sonestyre / Guovdojohtolat reinbeitedistrikt - Reinbeitedistrikt 30 B, Vest-Finnmark 
Østre sonestyre / Nuorttabealli reinbeitedistrikt - Reinbeitedistrikt 30/31 C, Vest-Finnmark 
Norske Samers Riksforbund 
Norske Kveners Forbund 
Norsk Friluftsliv 
Naturvernforbundet 
STATSFORVALTEREN I TROMS OG FINNMARK 
MOTVIND NORGE 
Kautokeino flyttsamelag 
FINNMARK FYLKESKOMMUNE 
NORGGA SÁMIID RIIKKASEARVI - NORSKE SAMERS RIKSFORBUND NSR  

 

Kopiijavuostáiváldilistu: 

STATKRAFT ENERGI AS 
STATKRAFT ENERGI AS - Tor Oxhovd Svalesen 

 


